ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

430. fundur byggðarráðs Húnaþings vestra, haldinn mánudaginn 13. mars 2006 kl. 10:00 á skrifstofu sveitarstjóra.

Dagskrá:

1. Viðræður við fulltrúa Skýrr hf.

2. Drög að svæðisáætlun um meðhöndlun úrgangs 2006 til 2020.

3. Bréf Foreldraráðs Grunnskóla Húnaþings vestra.

4. Leiga á húsnæði Barnaskóla Staðarhrepps.

5. Bréf oddvita og sveitarstjóra v/ húsnæðis fyrir stjórnsýslu sveitarfélagsins.

Afgreiðslur:

1. Viðræðum við fulltrúa Skýrr hf. frestað um óákveðinn tíma.
2. Arnar Birgir Ólafsson, umhverfisstjóri gerði grein fyrir drögum að svæðisáætlun fyrir Húnaþing vestra um meðhöndlun úrgangs 2006-2020. Umhverfisstjóri hefur unnið umrædd drög og hefur hann m.a. haft til hliðsjónar markmið sem nefnd um Staðardagskrá 21 hefur lagt fram og sveitarstjórn samþykkt. Í svæðisáætluninni koma m.a. fram markmið um að draga úr úrgangi frá heimilum og fyrirtækjum og framkvæmdaáætlun fyrir tímabilið 2006-2020. Byggðarráð samþykkir að fela umhverfisstjóra að kynna skýrsludrögin fyrir íbúum sveitarfélagsins og óska eftir ábendingum.
3. Fram lagt bréf Foreldraráðs Grunnskóla Húnaþings vestra. Þess er óskað að skýrsla Glax - viðskiptaráðgjafar ehf. og tillögur starfshóps um stefnumótun í fræðslumálum verði kynnt á opnum fundi. Byggðarráð samþykkir að fela starfshópi um stefnumótun í fræðslumálum að kynna umrædda skýrslu og tillögur á opnum fundi.
4. Byggðarráð samþykkir að leigja Aðalheiði Böðvarsdóttur og Þorsteini Sigurjónssyni húsnæði Barnaskóla Staðarhrepps í allt að 3 mánuði sumarið 2006. Sveitarstjóra falið að ganga frá leigusamningi.
5. Fram lagt bréf oddvita og sveitarstjóra v/ húsnæðis fyrir stjórnsýslu sveitarfélagsins, en byggðarráð hafði falið þeim að leggja mat á húsnæðisþörf fyrir stjórnsýslu og einstakar stofnanir sveitarfélagsins. Í bréfinu kemur m.a. eftirfarandi fram:

“Vegna skoðunar undirritaðra á málinu hafa verið haldnir fundir með sparisjóðsstjóra, markaðsstjóra sparisjóðssins og arkitekt sem annast hefur breytingar á umræddri húseign. Fundir hafa einnig verið haldnir með Fasteignafélaginu Borg ehf., starfsfólki skrifstofu Húnaþings vestra, félagsmálastjóra, skólastjóra og kennurum við Tónlistarskóla Vestur - Húnavatnssýslu.

Undirrituð hafa lagt mat á húsnæðisþörf stjórnsýslunnar og leggja til að stjórnsýsla Húnaþings vestra verði færð á einn stað í húsnæðið að Hvammstangabraut 5  Hvammstanga enda verði viðeigandi breytingar gerðar á efri hæð þess. Tillagan byggist fyrst og fremst  á, að núverandi húsnæði í Félagsheimilinu  Hvammstanga er óhentugt fyrir starfsemi stjórnsýslunnar.  Einnig er talið hagkvæmt að stjórnsýsla sveitarfélagsins verði öll á einum stað, þ.e. almenn afgreiðsla, félagsþjónusta, tómstundafulltrúi, umhverfisstjóri, tæknideild ásamt yfirstjórn.

Sé litið til framtíðar er einnig ljóst að verkefni sveitarfélaga munu aukast og þar með umfang stjórnsýslu sveitarfélagsins. Það er skoðun undirritaðra að umrætt húsnæði teljist afar heppilegt fyrir stjórnsýslu Húnaþings vestra, geri sveitarfélagið hæfara til að takast á við aukin verkefni og mæti kröfum íbúa um skilvirka þjónustu.”
Í framhaldi af samþykkt sveitarstjórnar frá 9. mars sl. um húsnæðismál stjórnsýslu sveitarfélagsins felur byggðaráð sveitarstjóra að svara bréfi Sparisjóðs Húnaþings og Stranda þar sveitarfélaginu var boðin til kaups húseignin að Hvammstangabraut 5 á Hvammstanga.
Samþykkt að taka á dagskrá:
6. Byggðarráð samþykkir að aukafundur sveitarstjórnar v/ fyrri umræðu um ársreikning Húnaþings vestra og fyrirtækja fyrir árið 2005 verði haldinn 27. mars nk. kl. 15:15. Reglulegum fundi sveitarstjórnar í aprílmánuði sem vera átti þann 13. apríl nk. verði flýtt til 10. apríl nk. og verði hann haldinn kl. 15:15. Almennur sveitarfundur verði haldinn þann 18. apríl nk. kl. . 20:30.
7. Sveitarstjóri lagði fram svör við spurningum sem Oddur Sigurðarson lagði fram á síðasta fundi byggðarráðs.
“Á fundi byggðarráðs Húnaþings vestra þann 6. mars sl. var sveitarstjóra falið að svara eftirfarandi fyrirspurnum frá Oddi Sigurðarsyni um sorpeyðingar- og sorphirðugjöld:

a) Er innheimt sorphirðugjald af öllum þeim einstaklingum sem eru með lögheimili í sveitarfélaginu og stunda atvinnurekstur á eigin kennitölu?
b) Ef ekki, hvers vegna er það ekki gert?
c) Er innheimt sorpeyðingargjald af öllum þeim aðilum sem eru með lögheimili í sveitarfélaginu og stunda atvinnurekstur?
d) Ef ekki, hvers vegna er það ekki gert?
Einnig óskar Oddur eftir að fá svör við því hvers vegna fasteignaskrár undanfarinna ára hafi ekki verið notaðar við álagningu sorpeyðingargjalda og sorphirðugjalda á aðila í rekstri, fyrirtæki /einstaklinga?
Vegna spurninga Odds Sigurðarsonar um umrædda gjaldtöku skal eftirfarandi upplýst:

Innheimta sorpeyðingargjalds og sorphirðugjalds byggir á gjaldskrá sem sett er á grundvelli  samþykktar um sorphirðu í sveitarfélaginu.

Sorphirðugjald hefur ekki verið innheimt af öllum þeim einstaklingum sem eru með lögheimili í sveitarfélaginu og stunda atvinnurekstur á eigin kennitölu  og sorpeyðingargjald hefur ekki verið innheimt af öllum þeim aðilum sem eru með lögheimili í sveitarfélaginu og stunda atvinnurekstur. Af síðustu fyrirspurn Odds má ráða að fasteignaskrár undangenginna ára hafi ekki verið notaðar sem grunnur að álagningu sorpeyðingargjalda og sorphirðugjalda á aðila í rekstri, fyrirtæki /einstaklinga. Hér skal tekið fram að umrædd skrá er grundvöllur álagningar. Þannig eru umrædd gjöld innheimt af eigendum þeirra fasteigna sem skráðar eru sem atvinnuhúsnæði, þar sem fasteignaskattur er innheimtur skv. B - gjaldi. Tekið skal fram að útihús í sveitum eru ekki skráð sem atvinnuhúsnæði. Um er að ræða vinnureglu sem sveitarstjórn Húnaþings vestra tók upp við sameiningu sveitarfélaga í Vestur - Húnavatnssýslu 1998. Þannig hefur verið mótuð vinnuregla um innheimtu umræddra gjalda sem farið hefur verið eftir allt til þessa dags. Þetta skýrir hvers vegna umrædd gjöld eru ekki innheimt af öllum þeim aðilum í sveitarfélaginu sem stunda atvinnurekstur á eigin kennitölu.”

Guðný Helga Björnsdóttir(sign.),

Skúli Þórðarson(sign.),

Heimir Ágústsson(sign.),


Oddur Sigurðarson(sign.),

Elín R. Líndal(sign.).

